
Respublika  miqyosidagi  ilmiy-texnik  anjuman  materiallarida  zamonaviy 
innovatsion  tadqiqotlarning  dolzarb  muammolari  va  rivojlanish  tendensiyalari 
sohasidagi innovatsion tadqiqotlar aks etgan.  

Globallashuv sharoitida davlatimizni yanada barqaror va jadal sur’atlar bilan 
rivojlantirish  boʻyicha  amalga  oshirilayotgan  islohotlar  samarasini  yaxshilash 
sohasidagi ilmiy-tadqiqot ishlariga alohida e’tibor qaratilgan. Zero iqtisodiyotning, 
ijtimoiy  sohalarni  qamrab  olgan  modernizatsiya  jarayonlari,  hayotning  barcha 
sohalarini liberallashtirishni talab qilmoqda.

Ushbu  ilmiy  ma’ruza  tezislari  toʻplamida  mamlakatimiz  va  xorijlik  turli 
yoʻnalishlarda faoliyat olib borayotgan mutaxassislar, olimlar, professor-oʻqituvchilar, 
ilmiy tadqiqot institutlari va markazlarining ilmiy xodimlari, tadqiqotchilari, magistr 
va talabalarning ilmiy-tadqiqot ishlari natijalari mujassamlashgan.

Mas’ul muharrirlar: DSc.prof. Turakulov O.X., PhD. Oʻralov A.I. 

Tahrir hay’ati a’zolari: p.f.d.(DSc), prof. Turakulov О.Х., b.f.f.d. (PhD) Oʻralov 
A.I., t.f.f.d.(PhD), dotsent Abdumalikov A.A., t.f.n., dots. Baboyev А.М., t.f.f.d.(PhD), 
dots. Abduraxmanov R.A., p.f.f.d.(PhD) Eshankulov B.S., p.f.n., dots. Alimov N.N., 
p.f.f.d.(PhD),  dotsent  Alibayev  S.X.,  p.f.f.d.  (PhD)  Halimov  Oʻ.H.,  p.f.f.d.(PhD), 
dotsent Karshiyev A.A., f.f.f.d.(PhD), dotsent Sindorov L.K., t.f.f.d.(PhD), dotsent 
Nasirov  B.U.,  b.f.f.d.  (PhD),  dotsent  Mustafaqulov  M.A.,  f.f.f.d.  (PhD)  Alibekov 
D.A..,  f-m.f.f.d. (PhD) Sharipov X.F.,  ps.f.f.d.(PhD) Norbekova B.Sh.,  i.f.n.,  dots. 
Tsoy M.P., Qayumov O.A., Joʻrayev M.M.

Mazkur toʻplamga kiritilgan ma’ruza tezislarining mazmuni,  undagi statistik 
ma’lumotlar va me’yoriy hujjatlarning toʻgʻriligi hamda tanqidiy fikr-mulohazalar, 
keltirilgan takliflarga mualliflarning oʻzlari mas’uldirlar.

tasavvur va tafakkur xususiyatlariga baho berish mumkin. Maktabgacha yoshidagi 
bolalar chizgan rasmlar ularning ichki kechinmalari, ruhiy holatlari, orzu, umid va 
ehtiyojlarini ham  aks ettiradi. Bu yoshdagi  bolalar  rasm  chizishga  nihoyatda 
qiziqadilar. Rasm chizish bolalar uchun o‘yin faoliyatining o‘ziga xos bir shakli bolib 
hisoblanadi. Bola avvalo ko‘rayotgan narsalarini, keyinchalik esa o‘zi  biladigan, 
xotirasidagi va o‘zi o‘ylab topgan narsalarni chizadi. Maktabgacha yoshdagi bolalar 
uchun musobaqa juda katta  ahamiyatga ega bolib, aynan shunday qoidali o‘yinlarda 
muvaffaqiyatga erishishga harakat   qilish xususiyati shakllanadi va mustahkamlanadi. 
Bu  yoshdagi  bolalarning  eng yaxshi daqiqalari musobaqa o‘yinlaridagi yutish va 
muvaffaqiyatlaridir. Katta maktabgacha yoshdagi bolalar uchun musobaqalar juda 
katta ahamiyatga ega bo‘lib,  aynan  shunday  o‘yinlarda  muvaffaqiyatga  erishish 
motivlari shakllanadi va                                          mustahkamlanadi.

Annotatsiya:  Mazkur maqolada  infantilizm xaqida umumiy ma’lumot, uning 
kelib  chiqish  sabablari  va  infantil  xulq-atvorning  asosiy  xususiyatlari  va  belgilari 
yoritilgan.

Kalit so‘zlar: infantil shaxslar,  psixik patologiya, qaror qabul qila olmaslik, 
ulg‘aymagan shaxs.

Psixologiyada  yoshi  katta  kishilarning  kundalik  hayotda  bolaga,  aniqrog‘i 
o‘smirga  xos  xususiyatlarni  namoyon qilishi  infantilizm sifatida  baholanadi.  Ayni 
vaziyatda qarshingizda ulg‘aymagan, infantil  shaxs turgani ta’kidlanadi.  Shu bilan 
birga,  buning psixik patologiyalarga umuman daxli  yo‘q.  Bundan kelib chiqadiki, 

infantil shaxs mutlaqo sog‘lom, lekin uning fikrlash tarzi va xulq-atvori voyaga yetgan 
shaxsga xos emas. Aynan nima nazarda tutilmoqda?

Birinchidan, bu qaror qabul qila olmaslik, qilingan tanlov, bajarilgan ish va 
hokazolar uchun javobgarlikdan qochish. Voyaga yetgan shaxs o‘zining har bir qarori 
ma’lum bir oqibatlarga olib kelishini biladi — muhim yoki ahamiyatsiz, yaxshi yoki 
yomon. Bolatabiat kishi esa javobgarlikni o‘z zimmasiga olishni mutlaqo istamaydi.

Bu  esa  infantil  odamning  yana  bir  muhim  xususiyati  bilan  bog‘liq:  u 
muammolarni qanday hal qilishni bilmaydi. Muammo tug‘ilsa, “katta” odam (ota-ona, 
turmush  o‘rtoq,  do‘stlar)  kelib,  vaziyatni  o‘nglashini  yoki  hech  bo‘lmasa  qanday 
o‘nglash kerakligini aytishini kutadi. Bu esa shaxsning o‘z xatti-harakatlari oqibatini 
baholay olmasligiga olib keladi, chunki bunday baholash tizimini uning uchun odatda 
boshqalar  amalga  oshiradi.  Ayrimlar  har  qanday  qilmishning  bahosini  “maktab 
darajasida” qabul qiladi: hammasidan o‘qituvchining tanbehlari va kundalik to‘ldirish 
bilan qutulib ketsa bo‘ladiganday. Lekin katta hayotda hammasi ancha jiddiyroq.

Jiddiy ish va o‘yin-kulgidan birini tanlashga to‘g‘ri kelsa, infantil shaxslar aksar 
hollarda  ikkinchisini  ma’qul  ko‘radi  (ba’zan  juda  muhim  vazifa  bo‘lsa  ham). 
Bolatabiat  kishi  ko‘pincha  o‘zini  biror  ishni  bajarishga  majburlay  olmaydi  va  bu 
qanday oqibatlarga olib kelishi mumkinligi haqida o‘ylamaydi. U bir lahzalik istakni 
deb  o‘zini  o‘ta  mas’uliyatsiz  tutishi  mumkin.  U,  shuningdek,  o‘zining  ham, 
boshqalarning ham kelajagi haqida deyarli bosh qotirmaydi.

Bu Maklinning “Uch miya” modelidagi limbik miya va neokorteks o‘rtasidagi 
qarama-qarshilikni  yodga  soladi.  “Voyaga  yetgan”  kattalar  limbik  miyani 
bo‘ysundirib,  neokorteksga quloq solishni biladi.  Infantil  esa ko‘p hollarda limbik 
tizimga bo‘ysunadi va uning impulslarini yengishga hatto harakat ham qilib ko‘rmaydi.

Infantilizmning kelib chiqish sabablari
Ma’lumki, shaxsiyatga xos ko‘plab xususiyatlar bolalikda shakllanadi. Ijtimoiy 

va psixologik infantilizm ham bundan mustasno emas. Boz ustiga, bu aksar hollarda 
aynan ota-onaning tarbiya jarayonida xatolarga yo‘l qo‘yishi bilan bog‘liq. Eng ko‘p 
uchraydigan  sabab  —  g‘amxo‘rlikni  haddan  oshirib  yuborish,  doimo  bolaning 
ko‘ngliga qarash istagi, uni barcha muammo va tashvishlardan himoya qilish, u hatto 
so‘ramasa ham, yordam berishga oshiqish.

Doimiy aybdorlik hissi — ota-onaning xatosi tufayli paydo bo‘ladigan yana bir 
noxush holat.

Bolaning fikr va his-tuyg‘ulariga umuman e’tibor bermaslik, u uchun barcha 
qarorlarni qabul qilish (qanday kiyinish, nimani o‘ynash va nima qilish kerakligi), qiz 
yoki  o‘g‘il  orqali  o‘zi  erisholmagan orzularni  amalga  oshirishga  urinish  bolaning 
kelajagiga salbiy ta’sir qiladi.

Bola  shaxsiy  rivojlanishda  emas,  balki  pasportda  ulg‘ayishining  boshqa 
sabablari ham bor. Lekin tarbiya juda katta mavzu bo‘lib, uni alohida ko‘rib chiqish 
lozim.  Eng  asosiysi:  ota-onalar  bolaning  qarorlarini,  orzularini,  intilishlarini, 
istaklarini,  ambitsiyalarini,  his-kechinmalarini,  niyatlarini  muntazam  ravishda  va 
ayovsiz “kallaklab” turishi natijasida u oxir-oqibat fikrlash va qaror qabul qilishni 
butunlay to‘xtatadi.

Hamma narsa onasi yoki otasi aytganiday bo‘lsa, o‘zini qiynashdan nima foyda? 
Shu sababli rivojlanayotgan shaxsda shakllanish va kamolga yetish jarayoni buziladi 
va natijada u go‘dakligicha qolib ketadi.

Voyaga yetgach, bunday odam o‘zi odatlangan qulaylikni saqlab qolish uchun 
qo‘lidan  kelganicha  harakat  qiladi  —  ya’ni  hech  nimani  mustaqil  hal  qilmaslik, 
qiyinchiliklardan qochish, boshqalar ko‘magiga qaramlik. Buning ham o‘ziga yarasha 
afzalliklari bor. Lekin salbiy tomonlari-chi? Salbiy tomonlari anchagina ko‘p bolishi 
mumkin.

Ba’zi  bolatabiat  kishilar  uchun  asosiy  muammolardan  biri  shundaki,  ular 
chinakamiga baxtli bo‘lolmaydi. Ular hayotdan aslida nimani istayotganini bilmaydi, 
chunki shu vaqtgacha uning uchun boshqalar qaror qabul qilgan. Agar kimningdir 
omadi chopib, o‘z ishini chindan ham yoqtirsa, yaxshi. Lekin ko‘pchilik bu borada 
omadsiz, yillar davomida o‘zi yoqtirmaydigan ishni qilishga majbur bo‘ladi, chunki ish 
joyini yoki kasbini o‘zgartirishga jur’ati yetmaydi.

Oilaviy  hayotda  ham  shu  holat  kuzatiladi  —  turmush  o‘rtog‘i  bo‘lishiga 
qaramay, bolatabiat kishi o‘zini juda yolg‘iz his qilishi mumkin. Sabablari: o‘ziga 
turmush o‘rtoq emas, balki hamma narsani o‘zi istagancha bajaruvchi ota-onasining 
o‘rnini bosadigan odam bilan yashaydi. Ikkinchidan, infantil u bilan o‘z qaroriga ko‘ra 
yashayotgani ham dargumon: uning uchun boshqalar qaror qilgan.

Ulg‘aymagan shaxs boshqalarga, ularing fikriga va harakatlariga qaram bo‘ladi. 
O‘z maylini birovga topshirish orqali nochor ahvolga tushib qolish xavfi tug‘iladi. 
Albatta, kamol topgan kishilar ham yaqin munosabatlarga muhtoj, lekin bu qaram 
bo‘lish degani emas.

Infantilizmdan qutulish mumkinmi?
Infantilizmdan qutulish mumkin. Bunday dunyoqarashni yengish uchun inson 

o‘z hayoti faqat o‘ziga bog‘liqligini, uni faqat o‘zi o‘zgartira olishi mumkinligini, o‘z 
fikri, qarorlari, hissiyotlari va istaklariga ega bo‘lish, ularni hayotga tatbiq qilishga 
haqli ekanini anglashi kerak. Bir qarashda osonday, chunki bu xislatlar nazariy jihatdan 
bizda tug‘ma hisoblanadi. Lekin amalda ongli yoshdagi odam hech qachon o‘ziga 
quloq tutmagan va mustaqil ravishda qarorlar qabul qilmagan bo‘lsa, uni qayta sozlash 
qiyin bo‘lishi mumkin. Shu bois hamma ham psixolog yordamisiz infantilizmni yenga 
olmaydi.

Insonning o‘zi  o‘zgarishni istashi  muhim. Aksar bolatabiat  kishilar  o‘zining 
fikrlash  tarzi  va  xatti-harakatidagi  xususiyatlarni  payqamaydi.  Yuqorida 
sanalganlarning  barchasi  ulardagi  ong  ostida  yotadi.  Onam,  dadam yoki  turmush 
o‘rtog‘im kelib, muammoni hal qilib beradi, deb o‘ylamaydi. Mustaqil qaror qabul qila 
olmasligini o‘zi fahmlamaydi. Ular yakuniy qarorga kelishdan avval maslahatlashib 
olishi kerakligi haqida o‘ylaydi (va boshqalarga shunday deydi). Bu toifadagi kishilar 
barcha qarorlarni o‘zi qabul qilayotganiga ishonadi va g‘ururlanadi.

Xulosa o‘rnida: kattalar bolalikning bir qismini o‘zida saqlab qolishi, albatta, 
kerak — mayda narsalardan mamnuniyat hissini, orzu qilish, mo‘jizaga ishonish va 
boshqa tuyg‘ularni beradi. Lekin zarur vaqtda voyaga yetgan shaxs sifatida tizginni 
qo‘lga olish juda muhim. Bolalik qanchalik go‘zal bo‘lmasin, o‘rnini katta hayotga 
bo‘shatib berishi kerak, u ham o‘ziga yarasha afzalliklarga ega.

Аннотация: все  мы  имеем  богатый  индивидуальный  эмоциональный 
опыт,  всем  нам  известно,  что  есть  страх,  гнев  и  радость.  В  данной  статье 
установим связь между физиологией и эмоциями.

